
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ  ԳՈՒՄԱՐ  ՀԱՏԿԱՑՆԵԼՈՒ  ՄԱՍԻՆ
         Համաձայն Հայաստանի Հանրապետության կառավարության 2006 թվականի նոյեմբերի 23-ի N 1910-Ն որոշման 1-ին կետի «զ» ենթակետով սահմանված կարգի` Հայաստանի Հանրապետության կառավարությունը որոշում է.
         ՀԽՍՀ ժողովրդական արտիստ, երգչուհի Օֆելյա Համբարձումյանի հուղարկավորության հետ կապված ծախսերը փոխհատուցելու համար Հայաստանի Հանրապետության կառավարության աշխատակազմին` Հայաստանի Հանրապետության 2016 թվականի պետական բյուջեով նախատեսված «Հասարակության և պետության հանդեպ հատուկ ծառայություններ ունեցած քաղաքացիների մահվան դեպքում հրաժեշտի ծիսակատարության և թաղման կազմակերպում, գերեզմանի բարեկարգման, մահարձանի և հուշատախտակի պատրաստման ու տեղադրման աշխատանքներին աջակցություն» ծրագրի միջոցներից 2016 թվականի ինն ամսում հատկացնել 2,968.3 հազ. դրամ (բյուջետային ծախսերի տնտեսագիտական դասակարգման «Հուղարկավորության նպաստներ բյուջեից» հոդվածով):
	Հայաստանի Հանրապետության
վարչապետ
	Հ. Աբրահամյան

	 

	


ՀԻՄՆԱՎՈՐՈՒՄ

 «Հայաստանի Հանրապետության կառավարության աշխատակազմին գումար հատկացնելու մասին» ՀՀ  կառավարության որոշման նախագծի վերաբերյալ
 ՀՀ վարչապետի 2016 թվականի հունիսի 17-ի «Օֆելյա Համբարձումյանի թաղման մասին» N 516-Ա որոշման 1-ին կետով ստեղծված կառավարական հանձնաժողովի անունից` ՀՀ կառավարության աշխատակազմի կողմից ներկայացված հաշվետվությամբ` ՀԽՍՀ ժողովրդական արտիստ, երգչուհի Օֆելյա Համբարձումյանի հուղարկավորության հետ կապված ծախսերը կազմել են 2,968.3 հազ. դրամ: 

Այդ կապակցությամբ, նկատի ունենալով, որ ՀՀ կառավարության 2015 թվականի հունվարի 15-ի N 4-Ն որոշման համաձայն` հասարակության և պետության հանդեպ հատուկ ծառայություններ ունեցած քաղաքացիների թաղման ծախսերը կատարվում են ՀՀ վարչապետի որոշմամբ` ՀՀ տվյալ տարվա պետական բյուջեով այդ նպատակների համար նախատեսված միջոցների հաշվին` ստեղծված կառավարական հանձնաժողովների կողմից ներկայացրած ծախսերի նախահաշվի հիման վրա հաշվարկված` 1,700.0 հազ.դրամից ոչ ավելի գումարի չափով և հաշվի առնելով ՀՀ վարչապետի 2016 թվականի հունիսի 30-ի N 02/14.4/9496-16 տրված հանձնարարականը` Օֆելյա Համբարձումյանի հուղարկավորության հետ կապված ծախսերը ամբողջությամբ փոխհատուցելու վերաբերյալ, ներկայացվում է ՀՀ կառավարության որոշման նախագիծ, որով առաջարկվում է Օֆելյա Համբարձումյանի հուղարկավորության հետ կապված ծախսերը` ՀՀ 2016 թվականի պետական բյուջեով նախատեսված «Հասարակության և պետության հանդեպ հատուկ ծառայություններ ունեցած քաղաքացիների մահվան դեպքում հրաժեշտի ծիսակատարության և թաղման կազմակերպում, գերեզմանի բարեկարգման, մահարձանի և հուշատախտակի պատրաստման ու տեղադրման աշխատանքներին աջակցություն» ծրագրի միջոցների հաշվին, կատարել 2,968.3 հազ.դրամի չափով:

ՏԵՂԵԿԱՆՔ
 «Հայաստանի Հանրապետության կառավարության աշխատակազմին գումար հատկացնելու մասին» ՀՀ կառավարության որոշման նախագծի  ընդունման կապակցությամբ ՀՀ պետական բյուջեում եկամուտների նվազեցման կամ ծախսերի ավելացման մասին
Վերը նշված որոշման նախագծի ընդունումը ՀՀ 2016 թվականի պետական բյուջեում եկամուտների նվազեցում կամ ծախսերի ավելացում չի առաջացնում: 
ՏԵՂԵԿԱՆՔ
 «Հայաստանի Հանրապետության կառավարության աշխատակազմին գումար հատկացնելու մասին» ՀՀ  կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

Վերը նշված որոշման նախագծի ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 
